
KELEBIHAN BERAMAL SOLEH PADA 10 HARI TERAWAL 

ZULHIJJAH 

ن هُ ُنَحْمَد هُ ُللهُُالَْحَمْدُ  نَاُش ر ورهُُمهنُُْبهاللُوَنَ ع وذُ ُوَنَسْتَ غْفهر هُوَنَسْتَعهي ْ ُسَيِّئَاتهُُوَمهنُُْأنَْ ف سه

لُ ُفَلَُُاللُ ُيَ هْدهههُُمَنُُْأَعْمَالهنَا، ُإهلههَُُلُ ُأَنُأَشْهَدُ ُلَه ،ُهَادهيَُُفَلَُُي ضْلهلْهُ ُوَمَنُُْلَهُ ُم ضه

ُوَسَلِّمُُْصَلُُِّالل ه مُ .ُوَرَس وْل هُ ُعَبْد هُ ُدًام حَمُ ُأَنُ ُوَأَشْهَدُ ُلَه ،ُشَرهيْكَُُلَُُوَحْدَهُ ُاللُ ُإهلُ 

يْنُيَ وْمهُُاهلَىُبهاهحْسَانُ ُتبَهعَه مُُْوَمَنُُْوَأَصْحَابهههُُآلهههُُوَعَلَىُم حَم دُ ُعَلَى ُيأَيَّ هَا. الدِّ

ُفاَهنُ ُبَ عْد ،ُأَم ا.مّسْلهم ونَُُوَأنَْ ت مُُْإهلُُّتَم وت نُُّوَلَُُت  قَاتهههُُحَقُُّاللّهَُُاتّ ق واُُْآمَن واُُْالّذهينَُ

رَُُالل،ُكهتَابُ ُالحَدهيْثهُُأَصْدَقَُ ُوَسَل مَ،ُعَلَيْههُُاللُ ُصَل ىُم حَم دُ ُهَدْيُ ُالْهَدْيهُُوَخَي ْ

ُفهىُضَلَلَةُ ُوكَ لُ ُضَلَلَةٌ،ُبهدْعَةُ ُوكَ لُ ُبهدْعَةٌ،ُم حْدَثةَُ ُوكَ لُ ُم حْدَثاَت  هَا،ُالأ م وْرهُُوَشَرُ 

 .الن ارهُ

Sidang Jumaat Yang Dirahmati  Allah Sekalian , 

Marilah kita sama-sama meningkatkan keimanan dan ketaqwaan kepada Allah s.w.t 

dengan bersungguh-sungguh , mengerjakan apa yang disuruh, dan menahan diri dari 

melakukan perkara-perkara yang ditegah oleh Allah s.w.t, mudah-mudahan kita 

semua tergolong dalam kalangan orang-orang yang mendapat nikmat kejayaan di 

dunia dan kesejahteraan di akhirat . Tajuk khutbah kita pada hari ini 

ialah:"KELEBIHAN BERAMAL SOLEH PADA 10 HARI TERAWAL 

ZULHIJJAH". 

Sidang Jumaat Yang Di Hormati Sekalian, 

Zulhijjah adalah bulan yang keduabelas dalam taqwim Hijrah. Pada Hari ini kita 

sedang berada pada hari pertama bulan Zulhijjah, bagi tahun 1443 Hijrah. Di antara 



3 
 

waktu yang paling utama dan sangat dianjurkan supaya kita semua memperbanyakkan 

amal soleh atau amal ibadah kepada Allah Subhanahu wa Ta’ala ialah di waktu 

datangnya bulan Zulhijjah, khasnya pada sepuluh hari-harinya yang pertama. 

Terdapat pelbagai amalan-amalan soleh menurut Al-Quran dan Assunnah yang 

dianjurkan kepada kita semua supaya dilaksanakannya dan juga terdapat pelbagai 

fadhilat atau kelebihan yang akan kita perolehi jika kita melaksanakan amal-amal 

soleh tersebut pada 10 hari yang pertama di dalam bulan Zulhijjah, sepertimana 

Rasulullah SAW telah bersabda dalam satu hadis yang sahih, riwayat Al-Imam Abu 

daud: 

رِ  أيََّامَ  يَ ع نِ  ،الأيََّامِ  هَذِهِ  مِن   اللَّهِ  إِلَ  أَحَب   فِيهَا الصَّالِح   ال عَمَل   أيََّام   مِن   مَا  ،ال عَش 
هَاد   وَلَ  اللَّهِ  رَس ولَ  ياَ قاَل وا هَاد   وَلَ  :قاَلَ  اللَّهِ  سَبِيلِ  فِ  الِْ   رَج ل   إِلَّ  اللَّهِ  سَبِيلِ  فِ  الِْ 
سِهِ  خَرجََ  ء   ذَلِكَ  مِن   يَ ر جِع   فَ لَم   وَمَالهِِ  بنَِ ف   بِشَى 

Ertinya: “Tidak ada hari-hari (yang lebih utama) di mana amal-amal soleh yang 

dilakukan pada hari-hari tersebut lebih dicintai Allah berbanding hari-hari ini, 

iaitu 10 hari pertama di bulan Zulhijjah.”Para sahabat bertanya:“Wahai 

Rasulullah, tidak juga jihad di jalan Allah?”Jawab Rasulullah: “Tidak jihad di 

jalan Allah, melainkan jika orang tersebut berangkat jihad dengan dirinya dan 

hartanya, lalu dia tidak kembali dengan sesuatu apa pun (iaitu: mati sebagai 

syahid)". 

Yang dimaksudkan dengan 10 hari pertama dalam bulan Zulhijjah di sini adalah 

merangkumi hari-hari dalam bulan Zulhijjah bermula dari 1 Zulhijjah sampai habis 

hari-hari tasyriq, kesemuanya jika dihitung ialah sebanyak 13 hari.  

Sidang jumaat Yang Dikasihi sekalian, 

Banyak dalil-dalil yang menunjukkan fadhilat atau kelebihan melakukan amal soleh 

yang terkandung pada hari-hari di dalam bulan Zulhijjah, sama ada amalan atau 

ibadah itu dilaksanakan secara umum mahupun secara khusus. Antara amal soleh 

yang dianjurkan supaya kita semua melaksanakannya di awal bulan Zulhijjah, 

antaranya ialah,  

Yang Pertama; hendaklah bersegera melaksanakan ibadah haji bagi sesiapa yang 

telah berkemampuan. Allah SWT berfirman dalam surah Al-Baqarah ayat 197; 

            

Maksudnya:" Masa untuk mengerjakan ibadat Haji itu ialah beberapa bulan yang 

termaklum". 

Dan Rasulullah SAW telah bersabda: 

ج  ال مَب  ر ور  ليَ سَ لَه  جَزَاء  إِلَّ  نَ ه مَا وَالَْ  رَةِ كَفَّارةَ  لِمَا بَ ي   رَة  إِلَ ال ع م  نََّة  ال ع م   الْ 

Ertinya:"Umrah ke ‘umrah berikutnya adalah penghapus dosa yang dilakukan di 

antara keduanya, dan haji yang mabrur tidaklah ada balasan baginya kecuali 

Syurga". (Hadis Riwayat Al-Bukhari dan Muslim) 

Haji mabrur adalah haji yang selari dengan petunjuk Rasulullah SAW, ikhlas kerana 

mencari keredhaan Allah. 

Yang Kedua; Berpuasa pada hari Arafah, ia adalah puasa sunnah yang dilaksanakan 

pada hari ke 9 di dalam bulan Zulhijjah, yakni ketika orang-orang yang berhaji sedang 

wukuf di ‘Arafah. Rasulullah Shallallahu ‘alaihi wa Sallam bersabda: 

تَسِ  لَه  صِيَام  يَ و مِ عَرَفَةَ، أَح   ، وَالسَّنَةَ الَّتِِ بَ ع دَه  ب  عَلَى الِله أَن  ي كَفِّرَ السَّنَةَ الَّتِِ قَ ب  
Ertinya:“Puasa di hari ‘Arafah, aku berharap dengannya Allah akan 

menghapuskan dosa setahun yang lalu dan setahun yang akan datang…” (Hadis 

Riwayat Muslim) 

Puasa di hari Arafah adalah bagi selain daripada mereka yang melaksanakan haji, bagi 

sesiapa yang bukan sedang berada di ‘Arafah. Adapun bagi mereka yang sedang 

berhaji atau sedang berwuquf di Arafah, maka sunnah puasa Arafah ini tidak 

dianjurkan untuk mereka. 

Sidang Jumaat Yang Dihormati Sekalian, 

Yang Ketiga; Kita dianjurkan supaya memperbanyakkan zikir-zikir berupa tahlil, 

takbir, dan tahmid sejak memasuki awal bulan Zulhijjah, yakni di 10 hari pertamanya, 

kemudian diteruskan pula pada hari-hari tasyriq. Dan ianya juga dianjurkan agar 

dibaca (dilaungkan) dengan suara kuat sepertimana laungan takbir raya, sebagaimana 

yang telah dicontohkan oleh para salafussoleh. Ianya dibaca pada mana-mana waktu 

secara umum sepanjang 10 hari pertama di dalam bulan Zulhijjah, dan disunnahkan 

agar memperbanyakkannya. Allah Subhanahu wa Ta’ala berfirman: 

                            

                    

Maksudnya: “Agar mereka menyaksikan pelbagai manfaat bagi mereka, dan 

supaya mereka berzikir menyebut nama Allah pada hari-hari yang telah dimaklumi 

(ditentukan) atas rezeki yang Allah telah berikan kepada mereka berupa haiwan 

ternak.” (Surah Al-Hajj ayat 28) 

Pada ayat ini terkandung anjuran agar berzikir menyebut nama Allah sepertimana 

laungan takbir di hari raya. Telah berkata Al-Imam Mujahid: “Bahawa Abu 

Hurairah dan Ibnu ‘Umar radhiyallahu ‘anhuma pernah keluar ke pasar pada 

hari-hari yang 10 (di awal Zulhijjah). Lalu mereka bertakbir dan bertakbirlah 

orang-orang yang ada bersama mereka berdua. Tidaklah datang ke pasar 

melainkan dengan demikian (dalam keadaan melaungkan takbir)”.  Ini jelas 

menunjukkan kepada kita bahawa takbir tersebut diucapkan dengan suara yang 

lantang (didengari), dan boleh diucapkan atau dilaungkan di mana-mana pun (selagi 

memungkinkan), baik ketika sedang berjalan, berkenderaan, di pasar-pasar, di rumah, 

ketika berbaring, atau semisalnya.  Ulama membahagikan takbir kepada dua:  

Pertama; Takbir Mutlaq: Ia dilakukan bermula 1 Zulhijjah sehingga hari Tasyriq 

yang ketiga. Dilakukan dalam setiap waktu, keadaan dan tempat. 

Kedua; Takbir Muqayyad: Ia dilakukan setelah menunaikan solat fardhu. Bermula 

selepas solat Subuh 9 Zulhijjah sehingga selepas solat Asar hari Tasyriq ketiga. 

Sidang Jumaat Yang Di hormati Sekalian, 

 

Yang Keempat; Seterusnya, kita dianjurkan agar memperbanyakkan zikir berupa 

takbir, tahlil, dan tahmid sebaik sahaja selesai menunaikan solat fardhu lima waktu 

yang wajib, bermula pada waktu Subuh 9 Zulhijjah. Zikir ini dikenali dalam kalangan 

kita sebagai takbir raya (takbir ‘Iedul Adh-ha). Allah Subhanahu wa Ta’ala berfirman: 

               

Maksudnya:"Dan sebutlah kamu akan Allah (dengan takbir) dalam beberapa hari 

yang tertentu bilangannya".  (Surah Al-Baqarah ayat 203) 

Ikrimah RA telah menafsirkan ayat ini, maksudnya; "(ianya) adalah takbir-takbir 

pada hari Tasyriiq setelah solat-solat fardhu: (dengan takbir) Allahu Akbar, Allahu 

Akbar”. (Tafsir Ibnu Kasir) 

Sidang Jumaat Yang Di kasihi Allah Sekalian, 

Yang Kelima; Amalan soleh seterusnya yang digalakkan kepada kita semua untuk 

dilaksanakan pada awal bulan Zulhijjah ialah menyembelih korban pada hari-hari 

menyembelih, yakni antara 10 hingga 13 Zulhijjah, sepertimana Allah Subhanahu wa 

Ta’ala berfirman: 

            

Maksudnya:" Oleh itu, kerjakanlah sembahyang kerana Tuhanmu semata-mata, 

dan sembelihlah korban (sebagai bersyukur)". (Surah Al-Kautsar, ayat 2) 

Ayat ini menunjukkan kata perintah agar berkorban setelah perintah solat, iaitu dalam 

rangka menunjukkan rasa syukur atas nikmat-nikmat dari Allah Ta’ala. Manakala 

dalil berkenaan hari untuk kita berkorban ialah sepertimana Nabi Shallallahu ‘alaihi 

wa Sallam bersabda: 

ريِقِ ذَب ح    ك ل  أيََّامِ التَّش 

Ertinya:“Seluruh hari tasyriiq adalah hari menyembelih (untuk berkorban)”. 

(Hadis Sahih Riwayat Ahmad) 

Sidang Jumaat Yang Dikasihi Sekalian, 

Yang Keenam; Kita juga disunnahkan untuk makan dan minum pada 10 hingga 13 

Zulhijjah dan dilarang berpuasa pada hari-hari tersebut. Ini adalah berdasarkan hadis 

dari ‘Uqbah bin ‘Aamir, Rasulullah Shallallahu ‘alaihi wa Sallam bersabda: 

ريِقِ،  رِ وَأيََّام  التَّش  ل  وَش ر ب  يَ و م  عَرَفَةَ وَيَ و م  النَّح  لََمِ، وَه نَّ أيََّام  أَك  لَ الْ ِس   عِيد ناَ أهَ 

Ertinya: “Hari ‘Arafah (bagi yang berhaji), hari An-Nahr, dan hari-hari Tasyriq di 

sisi kami ahli Islam, ianya merupakan hari-hari untuk makan dan minum”. (Hadis 

Sahih riwayat Attirmizi) 

Termasuk dalam makna ini adalah dianjurkan untuk menjamu dan memberi makan 

kepada orang lain. Di samping itu, hadis ini juga menunjukkan bahawa pada hari-hari 

tersebut adalah hari-hari yang dilarang untuk berpuasa. Seterusnya, amal soleh yang 

dapat kita laksanakan pada awal bulan Zulhijjah sepertimana yang telah disyariatkan 

ialah, disunnahkan makan, menyedekahkan, dan menghadiahkan daging haiwan 

korban tersebut, sepertimana Allah Subhanahu wa Ta’ala berfirman dalam surah Al-

Hajj ayat 28: 

                            

                    

 

Maksudnya; “Supaya mereka menyaksikan pelbagai manfaat bagi mereka dan 

supaya mereka menyebut nama Allah (antaranya dengan cara menyembelih 

korban) pada hari yang telah ditentukan (iaitu pada 10-13 Zulhijjah) atas rezeki 

yang telah Allah berikan kepada mereka berupa haiwan ternakkan. Maka 

makanlah sebahagian darinya dan (sebahagian lagi) berikanlah untuk dimakan 

orang-orang yang sedang kesusahan (miskin) serta faqir”.  

Al-Hafiz Ibnu Kasir rahimahullah berkata: “Sebahagian ulama berhujah dengan 

ayat yang mulia ini bahawa daging udh-hiyyah (korban) terbahagi kepada tiga 

bahagian; yakni sepertiga untuk pemiliknya (yang berkorban), yakni untuk dia 

makan sebahagian darinya (atau dia simpan), sepertiga untuk dia hadiahkan 

kepada sahabat-sahabatnya, dan sepertiga lagi untuk dia sedekahkan kepada 

orang-orang yang faqir, kerana Allah Ta’ala berfirman: Yang Bermaksud;“… 

maka makanlah sebahagian darinya, dan berilah makan orang yang memerlukan 

(yang tidak meminta-minta) dan orang yang memerlukan (dalam keadaan 

meminta-minta)”.  

Terdapat banyak dalil daripada Al-Quran dan Assunnah yang menjelaskan kepada 

kita mengenai amal-amal soleh yang boleh kita laksanakan pada 10 awal Zulhijjah. 

Oleh itu, marilah kita sama-sama memperbanyakkan amal soleh pada 10 hari yang 

terawal dalam bulan Zulhijjah ini, sepertimana yang telah diperintahkan oleh Allah 

dan Rasulnya SAW. Mudah-mudahan kita semua tergolong dalam golongan hamba 

Allah yang banyak melaksanakan amal soleh dan memperolehi ganjaran pahala 

daripadanya serta mendapat kelebihan-kelebihannya. 

 

ُوَالذِّكْرهُ ُوَنَ فَعَنهيُْوَإهي اك مُْبهمَاُفهيْههُمهنَُالآياَته ُالْعَظهيْمه باَرَكَُاللُلهيُْوَلَك مُْفهيُْالْق رْآنه
ُ  الْحَكهيْمه

KHUTBAH KEDUA 

دَه  وَ  د  للَِّهِ وَح  م  هَد  اَلَْ  هَد  أَنَّ مُ َمَّدًا أَن  لَ إِلَهَ إِلَّ الله  وَ أَش  الَلَّه مَّ صَلِّ . رَس و ل  اللهأَش 
لِم و نَ، م  وَباَركِ  عَلَى مُ َمَّد  وَعَلَى آلهِِ وَ وَسَلِّ  َ، أمََّا بَ ع د ، فَ يَا أيَ  هَا ال م س  عَِيْ  بِهِ أَجْ  صَح 

لِم و نَ   .اتِ َّق و ا الَله حَقَّ ت  قَاتهِِ وَلَ تََ و ت نَّ إِلَّ وَأنَ  ت م  م س 
Sidang Jumaat Yang Dikasihi Sekalian, 

Memberi salam dan bersalaman ketika bertemu termasuk di dalam adab-adab yang 

diajar oleh Islam dan perbuatan ini merupakan akhlak yang terpuji. Ini kerana, 

memberi salam dan berjabat tangan akan melahirkan perasaan cinta dan kasih sayang 

di antara sesama kita. Rasulullah SAW bersabda : 

اَ تَ نَاثَ رَت   فَصَافَحَه   بيَِدِهِ  وَأَخَذَ  عَلَيهِ  فَسَلَّمَ  ال م ؤ مِنَ  لَقِيَ  إِذَا ؤ مِنَ        الم إِنَّ   كَمَا خَطاَياَهُ 
 الشَّجَرِ  وَرَق   يَ تَ نَاثَ ر  

Ertinya:"Apabila seorang mukmin bertemu dengan mukmin lainnya lalu 

mengucapkan salam kepadanya dan mengambil tangannya lalu menjabatnya, 

maka berguguranlah dosa-dosa mereka seperti gugurnya daun-daun dari 

pepohon". (Hadis Sahih Liqairihi, Riwayat Attabrani) 

Seorang muslim yang memberi salam dan berjabat tangan apabila bertemu saudaranya yang 

muslim akan menggugurkan dosa-dosanya seperti dedaunan yang gugur dari rantingnya, 

Oleh itu, hendaklah kita mengamalkan serta menghidupkan sunnah yang mulia ini, 

dan janganlah kita mensia-siakan kelebihan pengampunan dosa ini, yang dikurniakan 

oleh Allah SWT kepada kita.  

Sidang Jumaat Yang Dihormati Sekalian, 

Sesungguhnya, Allah SWT berfirman dalam surah Al-Ahzab ayat 56: 

                              

     

Maksudnya: Sesungguhnya Allah dan para malaikat berselawat ke atas Nabi, maka 

wahai orang-orang yang beriman hendaklah kamu berselawat dan salam ke atas 

Nabi. 

Nabi SAW bersabda dalam hadis yang sahih, daripada Anas Bin Malik RA; 

رَ خَطِي ئَات   راً ، وَحَطَّ عَن ه  عَش   مَن صَلَّى عَلَيَّ وَاحِدَةً صَلَّى الله  عَلَي هِ عَش 

Yang bermaksud;“Barangsiapa berselawat ke atas aku satu kali, maka Allah 

membalasnya (dengan merahmatinya dan Allah memberi ganjaran pahala 

kepadanya sebanyak) 10 kali dan (Allah) menghapuskan dosa-dosanya”.(Hadis 

Riwayat Al-Bukhari dalam Al-Adabulmufrad) 

الَلّه مَّ صَلِّ عَلَى مُ َمَّد  وَعَلَى آلِ مُ َمَّد  كَمَا صَلَّي تَ عَلَى إِب  رَاهِيمَ وَعَلَى آلِ 
تَ عَلَى إِب  رَاهِيمَ وَعَلَى آلِ  إِب  رَاهِي مَ  وَباَركِ  عَلَى مُ َمَّد  وَعَلَى آلِ مُ َمَّد  كَمَا باَركَ 

ي د  مََِي د   َ إِنَّكَ حََِ لِمَاتِ . إِب  رَاهِي مَ فِ ال عَالَمِيْ  َ وَال م س  لِمِيْ  ألَلّه مَّ اغ فِر  للِ م س 
يَاءِ  َ وَال م ؤ مِنَاتِ، الَأح  وَاتِ  وَال م ؤ مِنِيْ  ي ب  . مِن  ه م  وَالَأم  ي ع  قَريِ ب  مَِ  إِنَّكَ سََِ

اَجَاتِ    .الدَّع وَاتِ وَقَاضِىَ الْ 

 

         Ya Allah! Ampunilah seluruh kaum muslimin sama ada yang hidup ataupun 

yang telah mati. Ya Allah! Berikan petunjuk hidayah serta rahmatMu kepada kami 

sekalian hamba-hambaMu dan kepada pemimpin kami terutamanya Raja pemerintah 

Negeri Perlis Tuanku Syed Sirajuddin Ibni Al-Marhum Tuanku Syed Putra 

Jamalullail dan Raja Muda Perlis Tuanku Syed Faizuddin Putra Ibni Tuanku Syed 

Sirajuddin Jamalullail serta kaum kerabat Baginda, supaya sentiasa beramal dengan 

kitabMu dan sunnah nabiMu Muhammad SAW, dan Engkau lanjutkanlah usia 

baginda berdua dalam keadaan selamat, sihat sejahtera dan semoga dengan kesihatan 

yang baik yang telah Engkau kurniakan kepada baginda berdua, terlaksanalah 

pemerintahan yang adil lagi diredhai olehMu.  

          Ya Rahman, Ya Rahim! Kami memohon kepadaMu dengan segala kerendahan 

diri sebagai hambaMu, Engkau indahkanlah akhlak kami, Engkau perbaikilah 

pergaulan antara kami. Engkau peliharalah kami dari penyakit lemah, malas, 

berfikiran dangkal dan buruk budi pekerti.   

          Ya Rahman, Ya Wadud! Engkau baikilah keluarga kami, anak isteri kami, 

saudara mara kami, jiran tetangga kami dan seluruh urusan mereka yang kami kasih. 

Engkau jadikanlah kami umat yang mempunyai ketinggian akal dan budi, mempunyai 

minda yang unggul dalam menguruskan kehidupan ini dan menjadi teladan yang baik 

kepada manusia yang lain. 

           Ya Allah! Engkau jauhkanlah kami dari bala dan kerosakan. Engkau 

tambahkanlah nikmatmu kepada kami. Engkau berikanlah kepada kami kebahagiaan 

hidup di dunia dan di hari akhirat. 

 

                    .  ِنَّ الَله يأَ م ر  إ
شَاءِ وَال م ن كَرِ  هَى عَنِ ال فَح  سَانِ وَإِي  تَاءِ ذِي ال ق ر بََ وَيَ ن   لِ وَالِْح  باِل عَد 

 .تَذكََّر و نَ ، يعَِظ ك م  لَعَلَّك م  وَال بَ غ يِ 

 

 

 

 


